
Il-Qorti; 

Rat l-imputazzjonijiet migjuba kontra Yanica Zahra, ta’ 20 
sena, bint Joseph u Carmen nee’ Busuttil, imwielda Pieta’, 
nhar is-16 ta’ Novembru 1987, residenti numru 3, Stallion, 
Triq ic-Cirasa, Naxxar, detentur tal-karta ta’ l-Identita’ 
0514887 (M); 
 
 
Talli gewwa dawn il-Gzejjer Maltin, bejn it-3 ta’ Ottubru 
2007, u l-4 ta’ Ottubru 2007, b’diversi atti maghmulin fi 
zminijiet differenti li jiksru l-istess disposizzjoni tal-ligi u li 
gew maghmula b’risoluzzjoni wahda: 
 
 
B’mezzi kontra l-ligi, jew billi ghamlet uzu t’ismijiet foloz, 
jew ta’ kwalifiki foloz, jew billi nqdiet b’qerq iehor, ingann, 
jew billi wriet haga b’ohra sabiex iggieghel titwemmen l-
ezistenza ta’ intraprizi foloz, jew ta’ hila, setgha fuq 
haddiehor, jew ta’ krediti immaginarji jew sabiex tqanqal 
tama jew biza’ dwar xi grajja kimerika, ghamlet qliegh ta’ 
anqas minn  
€ 2328.37, ghad-dannu ta’ l-istabbiliment Zara, Promod, 
Bershka, Next, Accessorize/Moonsson, G.S. Superstore u 
terzi persuni ohra; 
 
 
Ghamlet falsifikazzjoni f’att awtentiku u pubbliku, jew fi 
skrittura kummercjali jew ta’ bank privat, b’falsifikazzjoni 
jew b’tibdil fl-iskrittura jew fil-firem, billi holqot pattijiet, 
disposizzjonijiet jew obbligi foloz jew helsien falz minn 
obbligi, jew billi dahlet dawn il-pattijiet, disposizzjonijiet, 
obbligi jew helsien minn obbligi f’dawk l-atti jew skritturi 
wara li kienu gew iffurmati, inkella billi ziedet jew biddlet 
klawsoli, dikjarazzjonijiet jew fatti, illi dawk l-atti jew 
skritturi kellhom ikollhom fihom jew kellhom jippruvaw; 
 
 
Xjentement ghamlet uzu minn att, kitba jew skrittura falza; 

Ghamlet falsifikazzjoni ohra jew xjentement ghamlet uzu 
minn xi dokument iehor falsifikat; 
 
 
Ikkommettiet serq ta’ ‘cashlink card’ tal-Bank of Valletta 
mahruga f’isem Claire Zahra, ghad-dannu ta’ l-istess 
Claire Zahra u tal-Bank of Valletta; 
 
 
Xjentement laqghet ghandha jew xtrat hwejjeg misruqa, 
mehuda b’qerq jew akkwistati b’reat sew jekk dan sar 
f’Malta jwe barra minn Malta, jew xjentement, b’kull mod li 
jkun, indahlet biex tbieghhom jew tmexxihom u cioe’ 
Cashlink Card tal-Bank of Valletta mahruga f’isem Claire 
Zahra u diversi oggetti ohra. 
 
 
Rat l-Artikoli 261, 18, 308, 309, 310 (1)(a) (b), 183, 184, 
189, 41 (1)(a) u 334 (a) tal-Kapitolu 9 tal-Ligijiet ta’ Malta; 
 
 
Ezaminat id-dokumenti ezebiti; 
 
Semghet lill-Ufficjal Prosekutur jinforma lill-Qorti li l-
imputata kienet effettivament hallset lura l-ammonti 
mehuda minnha, u kienet ghenet lill-Pulizija fl-
investigazzjonijiet taghha; 
 
Semghet ukoll ix-xiehda tad-derubati li kkonfermaw li 
huma kienu thallsu kollox lura, u ghalhekk ma kellhom 
ebda pretensjoni ohra fil-konfront tal-imputata; 
 
Semghet ukoll li l-imputata qed tfittex ghinuna sabiex 
teghleb il-problema ta’ abbuz ta’ droga li ghandha 
bhal’issa; 
 
Ikkonsidrat: 
 
Illi l-Qorti tara li l-imputata – li ghandha fedina penali ghal 
kollox netta – qed jiddispjaciha ghar-reati li hi 
kkommettiet, u qed titlob ghall-ghinuna mill-Qorti u minn 
ghaqdiet ohra. In vista li hi ammettiet fl-aktar stadju bikri 

ta’ dawn il-proceduri, u in vista li hi hallset kollox qabel 
ma’ ttiehdu passi kriminali kontrieha, hi ghandha 
tibbenefika minn riduzzjoni fil-piena, u ghandha tinghata l-
assistenza kollha mehtiega. 
 
 
Ghal dawn il-motivi; 
 
 
Illi l-ammissjoni volontarja u inkondizzjonata ta’ l-imputata 
ma’ thalli ebda alternattiva lil din il-Qorti, hlief li ssib lill-
imsemmija Yanica Zahra hatja ta’ l-imputazzjonijiet kif 
dedotti, u tordna illi l-imputata titqieghed taht ordni ta’ 
probation ghal perjodu ta’ sena, ai termini ta’ l-Artikolu 7 
tal-Kapitolu 446 tal-Ligijiet ta’ Malta. 
 
 
Il-Qorti fissret fi kliem ciar il-portata ta’ din is-sentenza lill-
imputata.  
 
 
 
 
 
ANTHONY J VELLA 
MAGISTRAT 

